ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.

456. fundur byggðarráðs Húnaþings vestra haldinn mánudaginn 25. september 2006 kl. 10:00 á skrifstofu sveitarstjóra.

Dagskrá:

1. Endurskoðun fjárhagsáætlunar 2006.

2. Umsögn menningar- og tómstundaráðs um styrki vegna aksturs barna og ungmenna úr dreifbýli í tónlistarskóla og skipulagðar íþróttaæfingar.

3. Erindi Brauð og kökugerðarinnar ehf.

4. Aðalfundarboð Fasteignafélagsins Borgar ehf.

5. Drög að samningi við Glax- viðskiptaráðgjöf ehf.

6. Viðræður við forstöðumann tæknideildar v/ samninga um snjómokstur.

Afgreiðslur:

1. Fram lögð gögn vegna endurskoðunar fjárhagsáætlunar ársins 2006. Farið yfir yfirlitsblað um breytingar sem samþykktar hafa verið á árinu og fyrirsjáanlegar breytingar á gildandi áætlun. Endurskoðuð fjárhagsáætlun verður lögð fyrir fund sveitarstjórnar þann 5. október nk.
2. Skrifstofustjóri og tómstundafulltrúi gerðu grein fyrir umsögn menningar- og tómstundaráðs um styrki vegna aksturs barna og ungmenna úr dreifbýli í tónlistarskóla utan starfstíma grunnskóla og skipulagðar íþróttaæfingar á vegum félagasamtaka í Húnaþingi vestra. Skrifstofustjóra og tómstundafulltrúa falið að fara yfir umræddar reglur í samræmi við umræður sem fram fóru á fundinum og leggja drög að reglunum fyrir næsta fund byggðarráðs.
3. Fram lagt erindi Brauð- og kökugerðarinnar ehf. Í erindinu er þess óskað að aðkeyrsla að fyrirtækinu frá Mánagötu verði bætt auk þess sem snjór úr aðkeyrslunni verði ruddur skv. snjómokstursáætlun. Byggðarráð samþykkir að óska eftir tillögu frá tæknideild um úrbætur á þeim atriðum sem nefnd eru í erindinu.
4. Aðalfundarboð Fasteignafélagsins Borgar ehf. lagt fram. Aðalfundurinn verður haldinn þann 3. október nk. kl. 10:00 í fundarsal Sparisjóðs Húnaþings og Stranda. Samþykkt að sveitarstjóri verði fulltrúi sveitarfélagsins á fundinum og oddviti til vara.

5. Lögð fram drög að samningi við Glax-viðskiptaráðgjöf ehf. Nefnd um endurskoðun á rekstri tæknideildar og áhaldahúss óskar eftir að fá heimild til að semja við Glax-viðskiptaráðgjöf ehf. um verkefnisstjórn vegna úttektar nefndarinnar. Gert er ráð fyrir að kostnaður vegna verkefnisstjórnarinnar verði kr. 596.960- auk vsk. Byggðarráð samþykkir beiðni nefndarinnar. Heimir Ágústsson situr hjá við afgreiðslu erindisins. Elín R. Líndal lýsir yfir vanhæfi til að taka þátt í afgreiðslu erindisins.
6. Ólafur H. Stefánsson, forstöðumaður tæknideildar, gerði byggðarráði grein fyrir því að samningar við verktaka um snjómokstur munu renna út um nk. mánaðarmót. Byggðarráð samþykkir að fela tæknideild að leita eftir tilboðum í snjómokstur á tilteknum leiðum á Hvammstanga og Laugarbakka.

Samþykkt að taka á dagskrá.

7. Fram lagt uppsagnarbréf frá Gunnari Sveinssyni þar sem hann segir upp starfi sínu sem tómstundafulltrúi Húnaþings vestra. Óskar Gunnar eftir því að láta af störfum 1. nóvember nk. Sveitarstjóra falið að ganga frá starfslokum Gunnars í samráði við hann og skólastjóra. Byggðarráð þakkar Gunnari fyrir vel unnin störf í þágu íþrótta- og æskulýðsmála á liðnum árum.

8. Byggðarráð samþykkir með tveimur atkvæðum að reglur um rjúpnaveiðileyfi 2006 í Húnaþingi vestra verði óbreyttar frá árinu 2005. Elín R. Líndal leggur til að eitt verð verði innheimt fyrir sölu veiðileyfa og greiðir því atkvæði á móti 3. lið reglnanna.
Fundagerð upplesin og samþykkr.

Fundi slitið kl. 12:25.

